
Кушымта 6
Рус телендә гомуми урта белем бирүче оешмаларның 

татар төркемнәрендә белем алучы чыгарылыш сыйныф укучылары өчен 2015 нче елда ТАТАР ТЕЛЕННӘН уздырылачак бердәм республика 
имтиханы контроль үлчәү материалларының                                               курсәтмә варианты
Эшне башкару өчен күрсәтмә
Имтиханны башкаруга 210 минут вакыт бирелә. Ул вакыт эчендә укучылар 3 өлештән торган эшне башкарып чыгарга тиеш. 
Беренче өлеш 30 биремне (А1 - А30) үз эченә ала. Һәр биремгә китерелгән 4 вариант җавапның берсе, ягъни дөресе генә сайланып алынырга тиеш. 

Икенче өлеш  8 биремнән (В1–В8) гыйбарәт. Бу биремнәргә җавапларны мөстәкыйль рәвештә формалаштырырга кирәк. 
Өченче өлеш бер биремнән (С1) гыйбарәт һәм текстка бәйле зур булмаган язма эшне (иншаны) тәшкил итә. 
Биремнәрне тәкъдим ителгән тәртиптә үтәргә киңәш итәбез. Аларны үтәү барышында кыенлык тудырганы килеп чыккан очракта, әлеге биремне калдырып торып, алдагысына күчегез. Вакыт калган очракта, бу биремнәргә кабат әйләнеп кайту мөмкинлеге бар.

Дөрес җавап, катлаулылыгыннан чыгып, 1 яки югарырак баллар белән бәяләнә. Әлеге балларны бергә кушканнан соң, гомуми балл чыгарыла. Шуңа күрә мөмкин кадәр күбрәк биремнәргә дөрес җаваплар бирергә һәм күбрәк баллар җыярга тырышыгыз.
Уңышлар телибез !

1 нче өлеш

	Әлеге өлештәге биремнәрне (А1-А30) үтәгәндә,  1 нче номерлы җавап бланкында эшләнә торган биремнән аста урнашкан, дөрес дип табылган җавап шакмагына “х” билгесе куегыз.


А1  Бәхетлесез  сүзендә басым төшкән иҗекне билгеләгез. 
 1) [бәхетлесЕз] – соңгы иҗеккә 

 2) [бәхетлЕсез] – 3 нче иҗеккә 
 3) [бәхЕтлесез] - 2 нче иҗеккә
 4) [бӘхетлесез]- 1нче иҗеккә
А2 Искергән сүзне билгеләгез. 
         1) кабак
2) мөәзин
3) яфрак
4) һава
А3 Омоним сүзләрне билгеләгез. 
         1) олы, кече
2) кып-кызыл
3) моңлы, көйле
4) кызса, кысса
А4 Исем ясагыч кушымча ялганып ясалган сүзне билгеләгез. 
         1) якташ
2) йокла
3) буяу
4) башсыз
А5 Ликвидировать  сүзенең дөрес тәрҗемәсен билгеләгез. 
         1) яңадан торгызу
2) таләп итү
3) юкка чыгару
4) корып кую
	Текстны укыгыз һәм А6 – А11 нче биремнәрне үтәгез


	  1) “Казан” пароходы Уфа пристаненда туктагач <...> чемодан тотып, ялгыз басып торуымны бер апай искә төшерде. 2) “Монда чемодан белән басып торырга ярамый. 3) Әйберләреңне камера хранениягә тапшыр да юлыңда бул!” - диде ул. 4) Нәкъ безнеңчә әйтте, матур итеп, тәмләп. 5) “Минем шушы күкәйдән башка әйберем юк, миңа базарга барырга кирәк!” – дидем җавабымда. 

   6) Апаның “игелеген” гомер онытасым юк. 7) Ул мине сәүдә итү кәсебеннән коткаручы буларак хәтеремдә саклана. 8) “Әртис” булыр өчен, әле күп михнәтләр күрәсе барлыгын каян белсен инде ул?!
(Ә. Зариповтан)


А6  3 нче җөмләдәге камера хранения сүзтезмәсенең татарчасын билгеләгез.
1) сакчыллык камерасы
2) саклау камерасы
3) саклану камерасы
4) саклау җәмгыяте
А7 6 нчы җөмләдәге гомер онытасым юк гыйбарәсенең русчага дөрес тәрҗемәсен билгеләгез.
1) не забыть мне никогда
2) забыть о жизни
3) не забыть о Гомере
4) жизнь заставляет забывать 
А8 4 нче җөмләдәге ясалма рәвешне билгеләгез.
          1) нәкъ
2) матур
3) безнеңчә
4) әйтте
А9  Өзекнең стилен билгеләгез.
          1) матур әдәбият стиле
2) фәнни стиль
3) рәсми эш кәгазьләре стиле
4) көнкүреш-сөйләм стиле
А10 7 нче җөмләнең төрен билгеләгез.
          1) ике составлы җөмлә
 2) тезмә кушма җөмлә
 3) иярченле кушма җөмлә 

 4) катнаш кушма җөмлә
А11 1 нче җөмләдә <...> тамгасы урынына куелырга тиеш тыныш билгесен билгеләгез.
1) сызык
2) ике нокта
3) өтер
4) нокталы өтер 
А12 Күп нокталар урынына куелырга тиеш тыныш билгеләрен билгеләгез.
Аларны <...> тракторчыларны, терлек караучыларны, кырда эшләүчеләрне <...> хатын-кызлар һәм яшүсмерләр алыштырды. (А. Шамов)
1) сызык, өтер 
2) сызык, сызык
3) өтер, өтер
4) ике нокта, өтер
А13 Гади җөмләне билгеләгез.
         1) Була минутлар: шатлык җанга сыймый. (Р. Фәйзуллин)
2) Халыкта мавыгу шаукымы башланган:  балаларын музыкага, чит тел мәктәпләренә биреп укытырга омтыла. (Ш. Галиев)

3) Мин аны соңрак кына белдем: ул шагыйребез Габдулла Тукайныкы икән... (Г. Бәширов)
4) Дөньядагы төрле-төрле телләр – үзенә бер хәзинә. (Ш.Галиев)
А14 Билгеләмәнең ахырын билгеләгез. 
Мәгънә тулылыгы өчен барлык кисәкләре дә булган җөмлә ...
1) кушма җөмлә дип атала
2) ким җөмлә дип атала
3) тулы җөмлә дип атала 
4) гади җөмлә дип атала
А15 Аерып бирелгән сүзнең кайсы җөмлә кисәге булуын билгеләгез.             
         Үткер сүз – уй бинасы (Г. Афзал) 
1) ия

2) тәмамлык 

3) хәл

4) аергыч

А16 Исем сүзтезмәне билгеләгез.             
1) сөйкемле бала
2) каты басып атлау
3) уңнан икенче
4) кызу йөгерү
А17 Күп нокталар урынына в хәрефе язылырга тиешле сүзне билгеләгез.             
1) ша...лап 
2) та...ык
3) я..ды
4) ба...да
А18 Дөрес язылышны билгеләгез.
1) кирәгрәк 
2) кирәгерәк
3) кирәкрәк
4) кирәкерәк
А19 Күп нокталар урынына е хәрефе язылырга тиеш сүзне билгеләгез.
1) к...зге
2) к…лке
3) өш…дем
4) т...лке
А20 Язылышта рәт гармониясе сакланмаган сүзне билгеләгез.
1) кисекбаш
2) йомрыбаш 

3) җилбәзәк
4) мәхәббәт
А21 Юлдан-юлга күчерүнең дөрес очрагын билгеләгез.
1) о-фык-ла-рын, ди-рек-тор-ның, сау-бул-лаш-ты
2) офык-ла-рын, ди-рек-тор-ның, сау-бул-лаш-ты 
3) офык-лар-ын, ди-рек-тор-ның, саубул-лаш-ты
4) о-ф-ык-лар-ын, дир-ек-тор-ның, сау-бул-лаш-ты
А22 Артык сүзне билгеләгез.
1) ике нокта
2) сүз басымы
3) кызыл юл
4) нокта
А23 Дөрес язылышны билгеләгез.
         1) милләт ара
2) милләт-ара
3) милләтара
4) милләтәра
А24 <...> билгесе урынына  куелырга тиеш тыныш билгесен билгеләгез.
Илһам ул <...> күңелдә бара торган көрәшнең дәвамы. (А. Гыйләҗев)

1) сызык
2) ике нокта
3) өтер
4) тыныш билгесе куелмый
А25 Калина сүзенең татар теленә дөрес тәрҗемәсен билгеләгез.
1) миләш
2) карлыган
3) чия
4) балан
А26 Дөрес тәрҗемә ителмәгән сүзне билгеләгез.
1) капля - тамчы
2) ладонь – уч төбе

3) лес – урман 
4) ливень – коймак 
А27 Сүзнең дөрес язылышын билгеләгез.
         1) шигърият
2) шигъриять
3) шигрият
4) шигьриять
	Текстны укыгыз һәм А27-А30; В1 – В8; С1  биремнәрен эшләгез.


	1) Менә имтиханнарымны гына биреп бетерәм дә китәм. 2) Тәмам туйдырды әнинең акыл өйрәтүләре. 3) Төнлә мотоциклда чабуым да ошамый. 4) Имеш <…> авыл халкының йокысын бүләм. 5) Тавыклар белән бергә ятып йокламасалар... 6) Кичә төшкә кадәр йоклап ятасың, дип ачуланды. 7) Ял көнне дә йокламагач. 8) Абзар җыештырылмаган, ишегалды себерелмәгән – бөтенесенә мин гаепле. 9) Әзрәк үзенә кыймылдарга ярамыймы <…> 10) Әйтсәң, телең әшәке, дип үпкәли, авыруга сабыша. 11) Йөрәгем тота, ди, үзенчә куркытмакчы була инде. 12) Кыскасы, китәм, ике дә уйламый, шәһәргә китәм. 13) Берәр училищега кереп булмаса, һичьюгы, эшкә урнашырмын. 14) Әнинең колак төбемдә мыжылдап торуыннан котылырмын, ичмасам. 15) Мәктәптән юл буе шундый планнар корып кайттым. 16) Әни өйдә юк икән, әйбәт булды әле. 17) Капкалап алам да су буена төшеп китәм. 18) Башны ял иттерергә кирәк бит инде бераз. 19) Тик башка вакытта аш кәстрүлен тастымал белән каплап, плитә өстенә куя торган иде әни. 20) Бу юлы ашарга берни дә калдырмаган. 21) Аптырап киттем. 22) Ишегалдына чыктым. 23) Абзар тирәсендәме соң? 24) Ул арада капка келәсе шалтыраганы ишетелде. 25) Әниме дисәм, күрше Миңҗамал апа икән. 26) Йөзе борчулы.
 27) – Әниеңне хастаханәгә озаттык бит әле, – диде. 28)  – Син, бала, бик хәсрәтләнмә инде... 29) Үзеңне-үзең кара. 30) Көтү кайткач, сыерыгызны үзем кереп савармын. 31) Калганын үзең җайларсың, эш рәтен беләсең булыр... 
32) Ул чыгып киткәч, бераз аптырап тордым. 33) Эш рәтен карармын инде анысы. 34) Сыерны алып кайтасы... 35) Тавык-чебешне ашатасы... 36) Абзарны җыештырып чыгарасы... 37) Ашарга... 38) Базда сөт-фәлән бардыр әле... 39) Кая бассам да, нәрсәгә генә килеп тотынсам да, әни һич истән чыкмый. 40) Бар җирдә – аның кулы, ул корган тәртип. 41) Бөтен эшне җиренә җиткереп, нәкъ әни теләгәнчә башкардым. 42) Күңел генә тыныч түгел, әни тавышын ишетергә тилмереп йөрдем. 43) Кайтып керсен иде, әрләп булса да, бер сүз әйтсен иде. 44) Кичен вакытында яттым. 45) Күзгә барыбер йокы кермәде. 46) Төне буе әни белән саташып чыктым. 47) Аннан башка бер генә көн дә яшәп караганым юк бит әле минем. 48) Эш рәте... 49) Белеп була ул эш рәтен. 50) Ачтан үләрлек яшьтә түгел инде мин анысы. 51) Менә әни тавышын ишетми тилмерүләре яман... 52) Таң белән тордым. 53) Колхоз машиналары кузгалганчы өлгерергә кирәк. 54) Әни тавышын ишетергә... 55) Шәһәргә район үзәге аша, әни яткан хастаханә яныннан үтеп йөриләр алар. 56) Өлгерергә кирәк... 57) Әни кирәк... 
(Л. Гыймадиевадан)


*Л.Н. Гыймадиева  – язучы, өч китап авторы.
А28 4 нче җөмләдә күп нокталар урынына куелырга тиеш тыныш билгесен билгеләгез.
1) ике нокта
2) сызык
3) өтер
4) тыныш билгесе куелмый
А29 32 нче җөмләдә өтернең ни өчен куелганын билгеләгез.
1) Иярчен җөмлә баш җөмләгә ияртүче теркәгечләр, парлы мөнәсәбәтле сүзләр ярдәмендә бәйләнсә, алар арасына өтер куела. 
2) Үзе бәйләнгән сүздән ерак торган синтетик иярчен җөмлә баш җөмләдән өтер белән аерыла.
3) Ялгызак мөнәсәбәтле сүзле баш җөмлә иярчен җөмләдән соң килсә һәм иярчен җөмлә мөнәсәбәтле сүздән башланса, алар арасына өтер куела.
4) Теркәгечле тезмә кушма җөмләләрдә гади җөмләләр арасына өтер куела.
А30 30 нчы җөмләнең төрен билгеләгез.
1) гади, җәенке, ике составлы җөмлә

2) иярченле кушма җөмлә

3) тезмә кушма җөмлә

4) катнаш кушма җөмлә

2 нче өлеш
	Әлеге өлештәге биремнәрне үтәгәндә, үз җавапларыгызны 1 нче номерлы җавап бланкында В1 - В8 саннарының уң ягына беренче шакмактан башлап языгыз. Һәр хәреф яки цифр аерым шакмакка язылырга тиеш. Сүзләр яки цифрлар, санап үтелгәндә, аерым шакмакка куелган өтерләр белән аерыла. Җавапларны язганда, буш шакмаклар калдырырга ярамый. Тел терминнарын тулы, дөрес һәм баш килештә язу таләп ителә.


	В1 – В3 биремнәренә җавапларны сүзләр белән языгыз.


В1 42 нче җөмләдә аерып бирелгән фигыльнең төркемчәсен языгыз.
В2 3-5 нче җөмләләрдән исем фигыльне табып языгыз.
В3 9 нчы җөмлә ахырында күп нокталар урынына куелырга тиеш тыныш билгесен языгыз.
	В4 - В8 биремнәренә җавапларны цифр белән күрсәтегез.


В4 1-5 нче җөмләләрдән ирен гармониясенә буйсынган сүз булган җөмлә санын языгыз.
В5 6-9 нчы җөмләләр арасыннан зат алмашлыгы булган җөмләнең санын языгыз.
В6 1-5 нче җөмләләр арасыннан уму-разуму учить сүзтезмәсенең татарча тәрҗемәсе булган җөмләнең санын языгыз.

В7 45-50 нче җөмләләр арасыннан атау җөмләнең санын языгыз.
В8 1-15 нче җөмләләр арасыннан кереш сүзләр кулланылган җөмләләрнең санын арта бару тәртибендә языгыз.
	Барлык җавапларыгызны 1 нче номерлы җаваплар бланкына күчереп язарга онытмагыз.


3 нче өлеш

	Әлеге өлешкә җавапны 2 нче номерлы бланкта эшләгез. Башта биремнең номерын күрсәтегез (С1), аннан соң инша языгыз.


	С1


Текст нигезендә сочинение языгыз.

Текст авторы тәкъдим иткән проблемаларның берсен формалаштырыгыз һәм аңлатыгыз (цитаталар китерү белән артык мавыкмагыз).

Автор (хикәяләүче) позициясен формалаштырыгыз. Укылган текст авторының фикерләре белән килешү яки килешмәвегезне языгыз, сәбәбен аңлатыгыз. Үз җавабыгызны, беренче чиратта, укыганнарыгызга, шулай ук белемегезгә һәм тормышта күзәткән күренешләрегезгә нигезләнеп дәлилләгез (беренче ике дәлил игътибарга алыначак).

Иншаның күләме 150 сүздән дә ким булмаска тиеш.

Укылган текстка нигезләнмичә язылган эш бәяләнми. Әгәр инша сөйләп чыгу яки чыганак текстны аңлатуларсыз тулысынча күчереп язу формасында гына булса, мондый эш нуль балл белән бәяләнә.

Иншаны пөхтә, аңлашылырлык итеп языгыз.

Укучыларның эшләрен бәяләү өчен кулланма

1 нче өлеш

	Бирем №
	Җавап
	
	Бирем №
	Җавап

	А1
	2
	
	А16
	1
	
	
	

	А2
	2
	
	А17
	2

	А3
	4
	
	А18
	1

	А4
	1
	
	А19
	3

	А5
	3
	
	А20
	1

	А6
	2
	
	А21
	2

	А7
	1
	
	А22
	2

	А8
	3
	
	А23
	3

	А9
	1
	
	А24
	1

	А10
	1
	
	А25
	4

	А11
	3
	
	А26
	4

	А12
	3
	
	А27
	1

	А13
	4
	
	А28
	3

	А14
	3
	
	А29
	2

	А15
	4
	
	А30
	2


2 нче өлеш

	Бирем №
	Җавап

	В1
	инфинитив

	В2
	чабуым

	В3
	сорау билгесе

	В4
	4

	В5
	8

	В6
	2

	В7
	48

	В8
	4, 12, 13, 14


3 НЧЕ ӨЛЕШНЕҢ СЫЙФАТЛАМАСЫ

	Текст турында информация



	Текст  Гыймадиева Ләлә Нәгыйм кызының “Әни кирәк!” хикәясеннән  кыскартып алынды. Гыймадиева Л.Н. Мин аңа бәхет телим: хикәяләр, повесть /Ләлә Гыймадиева. - Казан: Таткитнәшр, 2007. -135 б.  


	Төп проблема(лар)
	Яшьләр арасында таралган ялкаулык, ата-ананы хөрмәт итмәү, “аталар һәм балалар” проблемасы

	Автор позициясе
	Ата-ананы хөрмәт итәргә, сүзләрен тыңларга, аларга булышырга кирәк. 

